
145 - Ya'qub bin Ibrahim meriwayatkan kepada kami, katanya: Yazid bin Harun
meriwayatkan kepada kami, katanya: Yahya meriwayatkan kepada kami daripada
Muhammad bin Yahya bin Habban, baﬁawa bapa saudaranya Waasi® bin Habban
memberitahunya bahawa "Abdullah bin "Umar telah meriwayatkan kepadanya, kata
beliau: “Pernah pada suatu hari saya naik ke atas bumbung rumah kami. Tiba-tiba

saya ternampak Rasulullah s.a.w sedang duduk berpijak di atas dua batu bata dengan

mengadap Baitulmaqdiszz.”

15- Bab: Beristinja’ Dengan Air®.

146 - Abu Al- Wa]id.Hisyam bin ‘Abdul Malik meriwayatkan kepada kami, katanya:
Syu'bah telah meriwayatkan kepada kami daripada Abi Mu'az - namanya ‘Atha’ bin
Abi Maimunah - katanya: “Saya pernah mendengar Anas bin Malik meriwayatkan:

“Nabi: s.2.w apabila keluar untuk membuang air, saya sendiri dengan seorang lagi

22 Melalui dua hadits di dalam bab ini Imam Bukhari mahu membuktikan keharusan membuang air di
atas atau di dalam rumabh, apalagi jika dibuat binaan khusus untuknya seperti yang terdapat di rumah-

rumah di zaman kita ini.

2 Tyjuan Imam Bukhari mengadakan bab ini dan mengemukakan di bawahnya hadits yang
diriwayatkan oleh Anas ialah untuk menolak pendapat sebilangan Salaf baik dari kalangan Sahabat,
Tabi‘in atau 'ulama’-‘ulama’ selepas mereka yang menganggap makruh menggunakan air untuk
beristinja’ selain mereka menafikan juga penggunaan air oleh Nabi s.a.w untuk beristinja’.

budak lelaki** mengekorinya sambil membawa bekas air. Maksudnya ialah supaya

Nabi s.a.w dapat beristinja’ dengannya.” _

16- Bab: Orang Yang Dibawa Air Bersamanya Untuk Dia
Bersuci,
Abu Ad-Darda’ berkata: “Tidakkah ada di antara kamu
pembawa selipar, air untuk bersuci dan bantal (Nabi s.a.w)?”.

147 - Sulaiman bin Harb meriwayatkan kepada kami, katanya: 'Syu‘bah meriwayatkan
kepada kami daripada Abi Mu'az - dia adalah "Atha’ bin Abi Maimunah - katanya:
Saya pemnah mendengar Anas berkata: “Nabi s.a.w apabila keluar untuk membuang

air, saya sendiri dengan seorang lagi budak lelaki dari kalangan kami mengekorinya
Ot San '

sambil membawa bekas air.”

17- Bab: Membawa Lembing Kecil Dan Air Untuk Beristinja’.

2 Tidak dapat dipastikan siapakah nama budak lelaki yang dikatakan menemani Anas di dalam hadits
ini. Ada yang mengatakan dia Abu Hurairah atau Ibnu Mas'ud. Tetapi itu tidak benar kerand mereka

berdua pada ketika itu bukan lagi layak dipanggil budak, lagipun Anas menyebutkan bahawa budak
lelaki itu dari kalangan kami iaitu golongan Anshar seperti dapat anda lihat menerusi hadits di dalam

bab selepas ini. Pendapat sesetengah ‘ulama’ yang mengatakan dia adalah Jabir mungkin lebih sesuai.

148 - Muhammad bin Basysyar meriWayatkan kepada kami, katanya: Muhammad bin
Ja'far meriwayatkan kepada'kami, katanya: Syu'bah meriwayatkan kepada kami
daripada ‘Atha’ bin Abi Maimunah, dia pernah mendengar Anas bin Malik
meriwayatkan: “Rasulullah s.a.w apabila masuk ke tempat membuang air, saya
sendiri dengan seorang lagi budak lelaki membawa satu bekas air dan sebatang

lembing kecil®, untuk Nabi s.a.w beristinja’ dengan air itu.”

An-Nadhr dan Syazan menjadi mutabi® kepadanya dalam meriwayatkan (hadits ini)
daripada Syu'bah. Al-'Anazah (lembing kecil) ialah tongkat yang dipasang di
hujungnya besi tajam.” ‘

ol Y o
: ;s 7 '

Vd

18- Bab: Larangan Beristinja’ Dengan Tangan Kanan.

149 - Mu'az bin Fadhalah nieriwayatkan kepada kami, katanya: Hisyam jaitu Ad-
Dastawa’i meriwayatkan kepada kami daripada Yahya bin Abi Katsir daripada

* Abdillah bin Abi Qatadah daripada ayahnya, katanya: Rasulullah bersabda: “Apabila

2 Antara tujuan dibawakan lembing kecil ketika Nabi s.a.w keluar membuang air kecil ialah i- Untuk
melembutkan dan menggemburkan tanah supaya air kencing tidak berterbangan sehingga mengenai
kain Baginda dan mengotorkannya. ii- Untuk memecahkan tanah yang keras lalu mengambil ketolan-
ketolannya yang kecil guna beristinja’. iii- Untuk dijadikan sutrah atau penghadang ketika
bersembahyang. iv- Sebagai senjata jika menemui binatang buas atau reptilia yang berbisa. v- Sebagai
senjata jika menemui musuh. vi- Untuk mengait sesuatu yang terletak di tempat yang tinggi. vii- Untuk

menyangkut sesuatu supaya tidak kotor dan sebagainya.

seseorang daripada kamu minum, maka janganlah dia bernafas di dalam bekas (yang
diminumnya) itu dan apabila dia pergi ke tempat membuang air, maka janganlah dia
‘ menyentuh'kemaluannya dengan tangan kanan dan janganlah dia menyapu najis

dengan tangan kanannya26 ?

19- Babh: Tidak Boleh Seseorang Memengang Kemaluannya
Dengan Tangan Kanan Ketika Kencing

150 - Muhammad bin Yusuf meriwayatkan kepada kami, katanya: Al-Auza'i
meriwayatkan kepada kami daripada Yahya bin Abi Katsir daripada "Abdillah bin Abi
Qatadah daripada ayahnya daripada Nabi s.a.w. Baginda bersabda: “Apabila
seseorang daripada kamu kencing maké janganlah sekali-kali dia memegang

kemaluannya dengan tangan kanan. Dia. ‘tidék boleh beristinja’ dengan tangan

kanannya dan janganlah seseorang bernafas di dalam bekas minuman.”_, /{L/'

20- Bab: Beristinja’ Dengan Batu.

* Larangan yang tersebut di dalam hadits ini menurut jumhur "ulama’ adalah larangan tanzihi atau
ta’dibi tetapi menurut ‘ulama’ Zahiriyyah ia adalah larangan tahrimi.

